
141Báid Oidhreachta na Gaillimhe

Tá todhchaí mhaith i ndán d’oidhreacht mhuirí na Gaillimhe, 
agus í á cur chun cinn ag na daoine fuinniúla sin uile a bhfuil 
baint acu léi agus atá á forbairt as an saibhreas atá ann cheana. 
B’iontach an fórsa bríomhar a bheadh i meitheal daoine, pobal 
agus gníomhaireachtaí agus iad uile ag obair i gcomhar chun 
spriocanna suntasacha a bhaint amach. 

Níl sé ar acmhainn an leabhair seo an todhchaí a mheas. Tháinig 
foireann an tsuirbhé ar chultúr muirí fíorshaibhir, ar oidhreacht 
bhádóireachta iontach a bhfuil tábhacht réigiúnach, náisiúnta 
agus fiú idirnáisúnta ag baint leis. Is seod é agus ba cheart gur 
luachmhar le muintir na Gaillimhe é.

